
Na Daniel ne ne nnamfonom baasa te Israel.  Da koro 
bi, ɔhempɔn bi baa wɔn asase so bɛfaa mmeranteɛ a 
wɔsi pi si ta no kɔɔ ne man mu.  Na ɔhene no kura din 
tenten a emu yɛ duru – Nebukadnesar – na ɔte 
akyirikyiri man bi a ne din de Babilon.



Wɔde mmeranteɛ no faa asetena pa mu wɔ Babilon.  
Ɔhene no yiyii mmeranteɛ a ɔwɔ a wɔaben na wɔyɛ 
papa firii wiase mu ɔman biara so.  Ɔhyehyɛɛ sɛ 
ɔbɛtete wɔn wɔ Babilon kasa mu sɛdeɛ ɛbɛyɛ a 
wɔbɛtumi abɛyɛ ne nkoa na wɔaboa no ama wabu 
ɔman no.



Na aduane no yɛ papa nso.  Mmeranteɛ no dii deɛ na 
ɔhene die.  Nanso Daniel ne ne nnamfonom no ampɛ 
sɛ wɔbɛdi aduane no ɛsiane sɛ na ɛyɛ deɛ wɔasiesie 
ama anyame afoforɔ.  Na Daniel ahyɛ bɔ sɛ ɔrenyɛ 
biribiara ntia ne Nyankopɔn.  Na Israel Nyankopɔn 
ahyɛ sɛ mma n’akyidifoɔ ne abosom ne anyame 
afoforɔ nnya twaka biara.



Daniel srɛɛ deɛ na ɔhwɛ ne so wɔ nteteeɛ mu no kwan 
sɛdeɛ ɛbɛyɛ na ɔnni ɔhene no aduane no.  Sɛ ɔhene 
no hunuiɛ a, anka ne bo bɛfu pa ara.  Nanso na 
Onyankopɔn ama Daniel anya saa ɔbarima yi anim 
adom.



Ɔgye too mu sɛ ɔbɛsɔ Daniel ne ne nnamfonom no 
ahwɛ.  Na ɔmaa wɔdii afuom nnuane na wɔnomm 
nsuo nko ara dadu.  Dadu no baa awieeɛ no, na 
Daniel ne ne nnamfonom no wɔ apomuden kyɛn 
mmeranteɛ afoforɔ no a wɔdii ɔhene no aduane no.  
Enti wɔmaa wɔn kwan ma wɔtoaa so dii afuom 
nnuane nomm nsuo.



Saa mmeranteɛ yi hyɛɛ Onyankopɔn animuonyam.  
Na Onyankopɔn nso hyɛɛ wɔn animuonyam.  
Onyankopɔn maa wɔn nimdeɛ ne aniteɛ wɔ deɛ 
wɔsuaeɛ nyinaa mu, na Daniel nyaa nyansa a na ɔde 
te anisoadehunu ne daeɛso nyinaa ase.



Mfeɛ mmiɛnsa a wɔde wɔn faa 
nteteeɛ mu wɔ Babilon no twaa mu 
no, wɔde mmeranteɛ no nyinaa 
baa Nebukadnesar anim.  Ɔyii 
Daniel ne ne nnamfonom baasa no 
sɛ wɔn na wɔaben pa ara.  Deɛ 
ɛteɛ ne sɛ, ɔhene no hunuu sɛ 
Daniel wɔ nyansa kyɛn n’ahemman 
no mu anyansafoɔ nyinaa.



Anadwo bi, ɔhene no soo daeɛ bɔne.  Ɔtoo nsa frɛɛ 
ne nkonyaayifoɔ, nkurukyirefoɔ ne pɛadeahunufoɔ sɛ 
wɔmmɛgyina n’anim.  Ɔhene no kaa sɛ, “maso daeɛ 
bi na, na me honhom yera no sɛ mɛte adeɛ no ase.” 
Anyansafoɔ no buaa sɛ, 
“O ɔhene, nya nkwa 
daa! Ka daeɛ no 
kyerɛ wo nkoa, 
na yɛbɛkyerɛ 
wo aseɛ.”



Ɔhene no buaa sɛ, “Daabi! Ɛtwa sɛ moka daeɛ a 
mesoeɛ no ne deɛ ɛkyerɛ.  Sɛ moanyɛ a, wɔbɛtwitwa 
mo mu asinasini na wɔbɛhye mo 
afie! Nanso sɛ moka daeɛ no ne 
n’asekyerɛ kyerɛ me a,” ɔhene 
no toaa so sɛ, “mobɛnya 
akyɛdeɛ ne abasobɔ ne 
animuonyam kɛseɛ.” 
Ampa ara, wɔn 
mu biara 
antumi 
anka ɔhene 
no daeɛ no.



Ɔhene no anyansafoɔ no ka kyerɛɛ ɔhene no sɛ, 
“obiara nni asase yi so a ɔbɛtumi ayɛ deɛ worebisa yi.  
Anyame no nko ara na wɔbɛtumi ayɛ saa, na wɔnte 
asase so.” Ɔhene no bo fuu pa ara.  Ɔhyɛɛ sɛ, 
“Monsɛe anyansafoɔ a wɔwɔ Babilon no nyinaa.”



Berɛ a asraafoɔ no bɛfaa 
Daniel no, ɔbisaa ɔhene no 
piani Ariok sɛ, “Adɛn nti na 
ɔhene resɛe anyansafoɔ no 
nyinaa?” Ɛnna Ariok kaa deɛ 
asie nyinaa kyerɛɛ Daniel.  
Daniel kɔhunuu ɔhene no.  
Ɔsrɛɛ sɛ ɔmma no mmerɛ na 
ɔbɛtumi akyerɛ ɔhene 
no daeɛ no ase.



Ɛnna Daniel kɔɔ ne fie, na ɔkaa 
biribiara kyerɛɛ ne nnamfonom 
Sadrak, Mesak ne Abednego.  Na 
Daniel nnim daeɛ no anaa deɛ 
ɛkyerɛ, nanso na ɔnim Obi a ɔnim 
biribiara.  Saa Obi no ne 
Onyankopɔn.  Enti, Daniel ne ne 
nnamfonom no bɔɔ mpaeɛ.



Onyankopɔn kyerɛɛ Daniel daeɛ no ne n’asekyerɛ.  
Daniel hyiraa ɔsoro Nyankopɔn kaa sɛ, “Nhyira 
nka Onyankopɔn din daa daa, na nyansa ne 
tumi yɛ ne dea.” Daniel yɛɛ ntɛm kɔɔ ɔhene no 
nkyɛn kɔka kyerɛɛ no sɛ, “Onyankopɔn bi wɔ soro a 

ɔda asumasɛm adi.” Ɔkaa daeɛ a 
ɔhene no soeɛ ne

deɛ ɛkyerɛ
kyerɛɛ no.



Berɛ a Ɔhene Nebukadnesar tee daeɛ no ne 
n’asekyerɛ no, ɔhwee fam wɔ Daniel anim kaa sɛ, 
“Ampa ara, wo Nyankopɔn no yɛ anyame mu Nyame, 
ne ahene mu Awurade, ne obi a ɔyi 
asumasɛm adi!” Ɛnna ɔhene no maa 
Daniel so, na ɔmaa no akyɛdeɛ 
akɛseɛ pii.  Ɔyɛɛ no otumfoɔ wɔ 
Babilon ahyeɛ nyinaa so, ne 
anyansafoɔ a 
wɔwɔ Babilon 
no nyinaa 
sodifoɔ.



Ɔko mu akoa Daniel

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Daniel 1-2 

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

